
SHARCIGA URURADA & XISBIYADA SIYAASADDA ee JAMHUURIYADDA
FEDERAALKA SOOMAALIYA
MADAXWEYNAHA J.E.S,
MARKUU ARKAY: Qodobka 872d, Fagradda 1aad iyo Faqradda 2ead g
Dastuurka KMG.
MARKUU ARKAY: Qodobka 82aad Faqradda Jaad ee
Dastuurka KMG.
MARKUU ARKAY: Qodobka 9022d, Xarafka “F” ee Dastuurka KMG.
MARKUU ARKAY: Warqadda Guddoomiyaha Golaha Shacabka ee

summaddeedu tahay XGGSH/633/B11/24, ku
taariikheysan 23/11/2024, ujeeddaduna tahay Soo
Gudbin Ansixinta “Hindisaha Xeerka Ururada iyo
Xisbiyada Siyaasadda ee J.F.S.

MARKUU TIXGELIYAY: Baahida loo gabo in la meel mariyo sharcigan,

Waxa uu Madaxweynuhu soo saaray sharcigan:
Qodobka 1aad

Laga billaabo marka uu Madaxweynuhu saxiixo Sharcigan, waxaa si rasmi ah loo
oggolaaday Xeerka Ururada iyo xisbiyada Siyaasadda Jamhuuriyadda Federaalka
Soomaaliya.

Qodobka 2aad

Marka uu Madaxweynaha J.F.S. saxiixo Sharcigan, waxa lagu soo daabici doonaa
Faafinta Rasmiga ah ee Jamhuuriyadda Federaalka Soomaaliya. =

Federal Republic of Somalia
House of the People
Office of the Speaker
Tix: XGGSH/p 6372 /B11/24:42 4 Mugqdisho, November 20, 2024, L
Ku: Madaxweynaha Jamhuuriyadda Federaalka Soomaaliya
Og Ra”iisul Wasaaraha XFS
Og Garyagaanka Guud ee Dowladda
Og: Wasaaradda Arrimaha Guddaha, Federaalka & Dibuheshiisiinta
Og: Xoghayayaasha Guud ee Labada Aqal BJFS

M.ne Madaxweyne;

Waxaan si waafagasan Qodobka 82aad Faqaradda 8aad ee Dastuurka KMG halkan kuugu soo
gudbmayaa Nuqulka Rasmiga ah ee Hindisaha Xeerka Ururada iyo Xishivada Siyaasadda
Jamhuuriyadda Federaalka Soomaaliva oo Golaha Shacabka iyo Aqalka Sare oo wadajira ay ku
ansixiyeen fadhigooda 9aad ee Kalfadhiga 5aad BJFS.

Hindisaha Xeerka Ururada iyo Xisbiyada Siyaasadda Jamhuuriyadda Federaalka Soomaaliva
waxa uu Baarlamaanka Jamhuuriyadda Federaalka ah soo gaaray taariikh 06/11/2024, wuxuuna
maray dhammaan habraacyadda kala duwan ee Akhrimaha laad, 2aad iyo 3aad. Codeyntuna
waxa ay u dhacday sidan:

Koramka: 178
Oggol: 177
Diiday: 0

Ka aamustay: 1

Haddaba, M.ne Madaxweyne, waxaan s1 waafagsan Qodobka 90(f) ee Dastuurka KMG kaaga
codsanayaa i aad Hindisaha Xeerka Ururada ivo Xisbivada Siyaasadda Jamhuuriyadda
Federaalka Soomaaliya ku meelmariso Xeer Madaxweyne, si loogu soo saaro Faafinta Rasmiga
ah ee Jumhuurivadda una nogdo sharci, si waatagsan Qodobbada 84aad iyo 85aad ee Dastuurka
KMG. e

ANSIXINTA HINDISAHA XEERKA URURADA IYO
XISBIYADA SIYAASADDA JFS

Tirada Xubnaha Codeysay: 178
Oggol: 177,

Diiday: 0;

Ka Aamustay: 1;

Jamhuuriyadda Federaalka Soomaaliya
Xafiiska Ra’lisul Wasaaraha

The Federal Republic of Somalia
Office of the Prime Minister

;

( Tixraac: XRW/05 8Y /11/2024 S A Taariikh: 06/11/2024
—>Ku: Guddoomiyeyaasha Labada Gole ee Baarlamaanka JFS Muqdishb
Og: Madaxweynaha Jamhuuriyadda Federaalka Soomaaliya Mugqdisho

UJEEDDO: GO’AAN GOLE EE SOOGUDBINTA “HINDISE-S
URURRADA IYO XISBIYADA SIYAASADDA EE

Mudane Guddoomiyeyaal,

Iyada oo laga anbagaadayo Go’aanka Shirka Golaha Wasiirrada ee summaddiisa tahay
SHGW.28.85.08.24 ee 08/08/2024, kuna saabsan ansixinta Hindise-sharciyeedka
Ururrada iyo Xisbiyada ee Jamhuuriyadda Federaalka Soomaaliya 0o uu Goluhu cod
buuxa ku ansixiyay, waxaan halkan idiin ku soo gudbinaynaa Hindisahaas si aad
wagajibaadkiina dastuuriga ah uga gudataan.

Hindisahan waxaa uu waafagsan yahay Dastuurka, waxaa uuna soo maray dhammaan
habraacyadii loo asteeyay. Waxaana Hindise-sharciyeedkan lagu saleeyay Cutubka
4aad ee Dastuurka dib-u-eegista lagu ansixiyay, qodobbadiisa 46aad ilaa 60aad.

Haddaba, waxaan idin ka codsanaynaa in aad fududeysaan ansixinta
“Hindise-sharciyeedka Ururrada iyo Xisbiyada ee Jamhuuriyadda Federaalka
Soomaaliya” maadaama uu muuhiimad gaar ah u leeyahay qabashada iyo
maamulidda doorashooyin qof iyo cod ah 0o Dalka 0o dhan laga wada gabto, iyo
hannaanka lagu maareeynayo ururrada iyo xisbiyada Dalka ka jira.

Xiriir iyo wada shageyn wacan.

Villa Somalia, Telephone +252-615233036 E-mail: chiefcabinei@opim.ooy.50 or Primeminister@opm.gov.so Mogadishu,Somalia )

e g



Jamhuuriyadda Federaalka Soomaaliya

Al Jlaguall &y 90>
“fiiska Ra’iisul Wasaaraha

eligll gty oS

The Federal Republic of Somalia
Office of the Prime Minister

Ku: Wasaaradda Arrimaha Gudaha, Federaal
Dib-u-heshiisiinta %% — &/

Og: Dhammaan Golaha Wasiirrada \k’gs O Tia oot W2 Mugdisho

~—O0g: Guddoomiyeyaasha Labada Gole ee Baarlamaan Mugdisho

Og: Madaxweynaha Jamhuuriyadda Federaalka Soomaaliya Mugdisho

UJEEDDO: GO’AAN GOLE EE ANSIXINTA “HINDISE-SHARCIYEEDKA
URURRADA IYO XISBIYADA SIYAASADDA EE
JAMHUURIYADDA FEDERAALKA SOOMAALIYA”,

Ra'iisul Wasaaraha Xukuumadda JFS;

Markuu arkay: Qodobka 97=¢ fagradaha 1= iyo 2%9; Qodobka 992
farqadaha (a), (b) iyo (c); iyo Qodobka 10024 farqadaha (a)
iyo (d) ee Dastuurka KMG.

Markuu arkay: Cutubka 4aad ee Dastuurka dib-u-eegista lagu ansixiyay,

qodobbadiisa 46aad ilaa 60aad.

Markuu arkay: Warqadda summaddeedu tahay WAGF&D/XW/2330/2024
ee ku taariikheysan 06/08/2024 ee Wasaaradda Maaliyadda
kuna saabsan codsiga soojeedinta Hindise-sharciyeedka
Ururrada iyo Xisbiyada Siyaasadda ee Jamhuuriyadda
Federaalka Soomaaliya;

Markuu arkay: Go'aanka Shirka Golaha Wasiirrada ee summaddiisu tahay
SHGW.28.85.08.24 ee 08/08/2024, kuna saabsan ansixinta
“Hindise-sharciyeedka  Ururrada iyo  Xisbiyada
Siyaasadda ee Jamhuuriyadda Federaalka Soomaaliya” oo
uu Goluhu cod buuxa ku ansixiyay.

Markuu tixgeliyay: Muhiimadda uu Hindisahani u leeyahay qabashada iyo
maamulidda doorashooyin qgof iyo cod ah oo Dalka oo dhan

laga wada qabto, iyo hannaanka lagu maareeynayo
ururrada iyo xisbiyada Dalka ka jira;

Waxaa uu meelmariyay:

Qodobka 1224
Go’aan Gole

Go'aanka Shirka Golaha Wasiirrada ee summaddiisu tahay SHGW.28.85.08.24 ee
08/08/2024, kuna saabsan ansixinta “Hindise-sharciyeedka Ururrada iyo Xisbiyada

Siyaasadda ee Jamhuuriyadda Federaalka Soomaaliya” 0o uu Goluhu cod buuxa ku
ansixiyay.

QOodobka 2:24;
Farid

In si degdeg ah loogu gudbiyo Labada Gole ee Baarlamaanka JFS
“Hindise-sharciyeedka Ururrada iyo Xisbiyada Siyaasadda ee Jamhuuriyadda
Federaalka Soomaaliya” si ay uga gutaan waajibaadkooda dastuuriga ah.

Mudane, Hamza Cabdi
Ra’iisul Wasaaraha Xukuumadda JFS

—m

Jamhuuriyadda ?’&?emaikﬁ Soomaaliya éﬁxj 1o adll Jla geall ay ) $8-a
Wasaaradda Arrimaha Gudaha, APPRNR 3 ‘.\:_ s
Federaalka & Dib u Heshiisiinta Qoily Ailall 5 515

TR, T TR
% antsigl-a 3 pelz e
L ATTISKHA ‘&’%JESM FKa

Federal Republic of Somalia SAG A
Ministry of Interior, Federal Affairs & Reconciliation

Office of the Minister

o e S gttt S S IR

e LS Yoot

TIX:WAGF&D/XW/ 2.3 /2024 Tr: Agoosto 06, 2024

Ku: Ra’isulwasaaraha Xukumadda JFS. =Mugqdisho=

Ujeeddo:- Soo gudbin Hindisaha Xeerka Ururada/Xisbiyada
Siyaasadda ee dalka JFS.

Mudane R/Wasaare, naga guddoon salaam qiimo badan

Annagoo tixraacayna Xeer R/Wasaare Lr, 125 ee ku taariikhysan 06/04/2024,
Waxaan halkan kuugu soo gudbinaynaa Hindisaha Xeerka Ururada/Xisbiyada
Siyaasadda ee dalka JFS. Hindisaha Xeerkaas oo ah dib u habayn lagu sameeyay:-

Sharcigii Ururada iyo Xisbiyada Siyaasadda dala Lr.19. ee 27 Juun, 2016.

Hindisahaan waxaa lagu saleeyay Dib u eegista Dastuurka la ansixiyay Maarso
31,2024 gaar ahaan Cutubka 4aad. Qodobadiisa 52aad-54aad.

Sidoo kale hindisahan waxaa la gala tashaday khubaro kala duwan oo ku xeel dheer
shuruucda iyo arrimaha Doorashooyinka gaar ahaan Ururada/Xisbiyada
Siyaasadeed.

Mudane Ra’iisul Wasaare, iyadoo la raacayo Xeerka R/Wasaare ee tixraaca ah, Hindisaha
Xeerka Ururada/Xisbiyada Siyaasadda Dalka wuxuu soo maray; Tiirka Soomaali
heshiis ah ee Siyasadda loo dhan yahay ee Xafiiska R/Wasaaraha, Wasaaradda Cadaaladda
& Dastuurka iyo Xafliska Garyagaanka Guud ee Dowladda oo markii ay ka guteen
waajibaadkooda sharci, ku taliyeen in Hindisaha Xeerkan soo dhamaystay hab raacii
diyaarintiisa, loona gudbin karo Golaha Wasiirada Xukuumadda JFS.

Sidaas darteed. Mudane Ra’iisal Wasaare, Waxaan si qadarin mudan kaaga

codsaneeynaa in aad naga agbasho soo gudbintan Hindisaha Xeerka Ururada/Xisbiyada

Siyaasadda oo la hor geeyo Golaha Wasiirada si ay u ansixiyaan looguna gudbiyo
a Federaalka ee JFS,

aleals a yus WWW
mdlm WASHERADDA ARRIEAHA GUDAA FEDERA

Xil. Ali Yusuf Ali-Xdosh
Wasiirka Wasaaradda |

10 AUG 2024

R

;'::}“§¥ Eﬂ i _!:"1...‘-?-,;—

Email: minister@moifar.gov.so , minister.moifar@gmail.com web. Moifar.gov.so

HINDISAHA XEERKA URURRADA IYO XISBIYADA SIYAASADDA JAMHUURIYADDA
FEDERAALKA SOOMAALIYA

CUTUBKA 1AAD: QODOBBO GUUD

Qodobka 1aad: Magaca Xeerka

Xeerkan waxaa loogu yeerayaa Xeerka Ururrada iyo Xisbiyada Siyaasadda ee JFS.

Qodobka 2aad: Baaxadda iyo Ujeeddada Xeerka

1. Baaxadda Xeerkani waa:

Xeerku waxa uu nidaaminayaa diiwaangelinta, maalgelinta iyo fulinta howlaha Ururrada iyo Xisbiyada

Siyaasadda ee JFS.

2. Ujeeddada Xeerkani waa;

a.

In lagu maamulo Ururrada iyo Xisbiyadda Siyaasadda Jamhuuriyadda Federaalka
Soomaaliya;

In uu tilmaamo habraaca dhismaha Ururrada iyo Xisbiyadda Siyaasadda si waafagsan
Dastuurka KMG Federaalka;

In lagu hirgaliyo doorashooyin xilliyeysan oo qof-iyo-cod ah oo xor iyo xalaal ah toos
ah codkuna yahay qarsoodi kana maran cabsi gelin, loona maamulay si
madaxbannaan, dhexdhexaad ah, hufan, kuna saleysan habraac sharci oo dhagan-gal
ah.

In lagu nadaamiyo hanaanka Diiwaangelinta Ururrada iyo Xisbiyadda Siyaasadda in
uu ku dhiirrigeliyo muwaadinka Soomaaliyeed ka geybgalka arrimaha siyaasadda ee
dalka, uuna sameysan karo, kuna biiri karo urur ama xisbi siyaasadeed una tartami
karo xil kasta oo xisbiga/ururka gudihiisa ah.

In uu dhiirrigeliyo in bulshada Soomaaliyeed ku midoobaan aragti, qiyam ku dhisan
qarinnimo kana fog isbahaysi qabiil iyo ujeeddooyin lid ku ah midnimada
Soomaaliyeed.

In lagu tilmaamo nidaaminta ururradii hore u diiwaan gashanaa iyo marxaladaha kala
guurka ah

In uu tilmaamo dib u furidda xisbiyada siyaasadeed, si ay u helaan ururrada cusub

fursad ay ugu tartami karaan ka mid noqoshada saddexda xisbi qaran.

Qodobka 3aad: Mabaadii’da Guud ee Ururrada iyo Xisbiyadda Siyaasadda

Mabaadii’da guud ee Ururrada iyo Xisbiyadda Siyaasadda looga baahan yahay in ay u
hoggaansamaan waa:
1. Dhawrista shareecada Islaamka iyo dhaganka suubban ee Soomaaliyeed.
. llaalinta, ku dhagnka, adkeynta, horumarinta midnimada Jamhuuriyadda;

. Xurmaynta, gaddarinta, horumarinta iyo difaaca xuquuqda aadanaha.

2
3
4. U hoggaansanaanta mabaadii’da dimuqraadiyadda iyo maamul wanaagga;
5. Reebbanaanta u ol'oleeynta kala goynta dalka iyo isku dirka bulshada;

6. Inuu ka fogaado adeegsiga maaliyad ka timid ilo sharcidarro ah; ama

7. Adeegsado hanti dowladeed, la yimaaddo fal laaluush iyo musugqmaasuq ah si uu u gaaro

dano gaar ah.

Qodobka 4aad: Qeexitaan

Erayada soo socda waxa ay Xeerkaan gudihiisa ku yeelanayaan geexitaanka mid walba ku hor qoran:

1.  Xisbi Siyaasadeed Waxaa loola jeedaa Urur Siyaasadeed ka qaybgalay
doorashooyinka goleyaasha deegaanka kana mid
noqday saddexda Urur Siyaasad ee helay codadka ugu
badan ee ansaxay si waafagsan Xeerka Doorashooyinka
JFS;

2.  Urur Siyaasadeed Waxaa loola jeedaa Muwaadiniin is urursaday ama isku
biiray lehna fulin ujeeddo iyo barnaamij siyaasadeed
nabdoon, u abaabulan hab dimoqraadi ah, u degsan yihiin
dastuur iyo xeerar nidaamiya hawlahooda laguna
diiwaangeliyay si waafagsan Xeerkan iyo xeerarka kale
ee dalka si uu ugu tartamo doorashada goleyaasha
deegaannada ee JFS;

3. Dastuur Waxaa loola jeedaa Dastuurka KMG JFS;

10.

11.

12.

Diiwaan-haye

Doorasho

Guddoomiyaha

Guddiga/ G.M.D.Q.S

Guddiga Fulinta

Shirweynaha

Ururka/ Xisbiga

Isbahaysi

Laan

Midow

Waxaa loola jeedaa mas’uulka ugu xilsaaran G.M.D.Q.S
diiwaangelinta Ururrada Siyaasadda, aqoonsiga
Xisbiyada siyaasadda ee ku soo baxay doorashada
goleyaasha deegaanka, kormeerka iyo nidaaminta
hawlaha Ururrada iyo Xisbiyada Siyaasadda si waafagsan
Xeerkan;

Waxaa loola jeedaa micnaha lagu siiyay Xeerka

Doorashooyinka JFS;

Waxaa loola jeedaa xubin uu Shirweynaha Ururka
ama Xisbiga Siyaasadeed u doortay xilka
guddoomiyenimada Ururka ama Xisbiga;

Waxaa loola jeedaa Guddiga Madaxa-bannaan ee
Doorashooyinka Qaranka iyo Soohdimaha ee JFS;

Waxaa loola jeedaa Guddi ka kooban xubno ka tirsan
Ururka ama Xisbiga Siyaasadeed kaasi oo leh awoodda
fulineed sida ay dhigayaan dastuurka iyo xeerarka
Ururka ama Xisbiga Siyaasadeed;

Waxaa loola jeedaa shirka guud oo ay xubno ka yihiin
ergooyin metala laamaha uu Ururku ama Xisbiga
Siyaasadeed ku leeyahay dalka;

Waxaa loola jeedaa heshiis isbahaysi siyaasadeed oo
dhexmara laba Xisbi siyaasadeed kuna saabsan fulin
qgorshe siyaasadeed oo midaysan iyada oo Xisbi
Siyaasadeed kastaa ahaanayo mid leh jiritaankiisa
gaanuuneed ee gaarka u ah;

Waxaa loola jeedaa farac uu Urur ama Xisbi Siyaasadeed
ku leeyahay Dowlad-goboleed, SSC-Khaatuma iyo
Gobolka Benaadir;

Waxaa loola jeedaa isku biiridda laba Urur Siyaasadeed
ama ka badan ka hor doorashada goleyaasha deegaanka
si waafagsan Xeerkaan, xeer-nidaamiyeyaashiisa iyo

xeerarka kale ee dhagangalka ah.

Bogga 6



13. Muwaadin Waxaa loola jeedaa ~muwaadin Jamhuuriyadda
Soomaaliyeed si waafaqsan xeerka Jinsiyadda
Soomaaliya;

14. Xarunta Dhexe Waxaa loola jeeda xaruntaUrur ama Xisbi Siyaasad ku

leeyahay geyiga JFS; iyo

15. JFS Waxaa loola jeedaa Jamhuuriyadda Federaalka Soomaaliya

Qodobka 5aad: Xaqa ka qeybgalka Siyaasadda

1. Siuu dhigayo Qodobka 21aad ee Dastuurka JFS, Muwaadinka oo gaaray da’da siddeed
iyo toban (18) sano waxa uu xaq u leeyahay inuu abuuro ama ka mid noqdo Urur ama
Xisbi Siyaasadeed marka laga reebo:

a. Xubnaha ka tirsan ciidamada qalabka sida, garsoorka, diblomaasiyiinta, hawl-
wadeennadda safaaradaha, shagaalaha rayidka ah ee dowladda federaalka,
dowlad goboleedyada, SSC-Khaatuma, Gobolka Benaadir iyo dowladaha hoose;
iyo

b. In xuquuqdiisa qabashada xafiis ama xil Dowladeed lagu xayiray xukun garsoor
oo kama dambays ah si waafagsan xeerarka Dalka.

2. Xubnaha ku xusan faqradda laad, xarafkiisa (a ) ee qodobkaan waxaa ka reebban:

a. Ka qayb-qaadashada ol'ole siyaasadeed kaas oo khuseeya Ururrada iyo
Xisbiyada Siyaasadeed; iyo

b. Soobandhigidda aragtiyo siyaasadeed oo muujinaya dhexdhexaadnimo la’aan ama
kala doorbidid ku saabsan Ururrada ama Xisbiyada Siyaasadeed.

3. Marka laga reebo xaaladaha kale ee sharcigan ku tilmaaman, shisheeyaha waxa gebi
ahaanba kareebban inuu aas’aaso, xubin ka noqdo ama ku lug-lahaado fulinta howlaha
Ururrada, Xisbiyada Siyaasadda iyo doorashada JFS.

4. Waxaareebban in Muwaaddinku xubin ka ahaado in ka badan hal Urur ama Xisbi Siyaasadeed.

Qodobka 6aad: Xafiiska Diiwaanhayaha Ururrada ama Xisbiyada Siyaasadda

1. Xafiiska Diiwaanhayaha Ururrada/Xisbiyada Siyaasadda waxa uu hoosyimaadaa

Guddiga wuxa uuna ugu xilsaaran yahay:

a.

Diiwaangelinta, hagidda, u kuurgelidda, kormeeridda iyo baarista howlaha Ururrada
iyo Xisbiyada siyaasadda si uu u hubiyo u hoggaansanaanta xeerarka iyo habraac-
yadiisa.

La socodka maaraynta sanduuqa dhagaalaha ee Xisbiyada Siyaasadda;

Xaqiijinta  faafinta  xisaab sannadeedka la  hanti-dhowray ee
Ururrada/Xisbiyada Siyaasadda;

Hubinta iyo shaacinta diiwaanka Ururrada ama Xisbiyada Siyaasadda;

Kaydinta diiwaanka iyo summadaha Ururrada ama Xisbiyada Siyaasadda;

Xagqiijinta in gofku ka mid yahay keliya hal Urur ama Xisbi Siyaasadeed;

Hubinta in doorashada xilalka Ururrada ama Xisbiyada Siyaasadeed u
dhacaan si waafagsan dastuuradooda iyo xeerarkooda;

Baaridda cabashooyinka soo gaara iyo u gudbinta natiijada ka dhalata Guddiga
Doorashooyinka si waafagsan Xeerkaan; iyo

Fulinta howl kasta oo kale oo loo xilsaaro si waafagsan Xeerkan ama xeer-

nidaamiyeyaashiisa.

2. Guddiga ayaa go'aaminaya qaab-dhismeedka maamul ee uu yeelanayo Xafiiska

Diiwaanhayaha Ururrada/Xisbiyada Siyaasadeed.

Qodobka 7aad: Habraaca iyo shuruudaha magacaabista Diiwaanhayaha

1. Guddiga ayaa magacaabaya, xilkana ka qaadi kara Diiwaanhayaha ka dib marka uu

helo soojeedinta Guddoomiyaha Guddiga.

2. Qofka loo magacaabayo Diiwaanhayaha Ururrada iyo Xisbiyada Siyaasadda waa inuu

buuxiyaa shuruudaha soo socda:

a.
b.

C.

Waa inuu yahay muwaaddin Soomaaliyeed, da’diisuna aysan ka yarayn 30sano;
Inuu haysto shahaado jaamacadeed oo la agoonsan yahay

Inuu leeyahay ugu yaraan 5 sano oo khibrad shaqo ah.

CUTUBKA 2AAD: DITWAANGELINTA URURIYO AQOONSIGA XISBI
SIYAASADEED

Qodobka 8aad: Dawrka Ururrada iyo Xisbiyada Siyaasadda

1. Siwaafagsan Qodobka 52aad ee Dastuurka, Ururrada iyo Xisbiyada Siyaasadeed waxa
ay si nabadgelyo iyo dimuqraaddi ah ugu tartamayaan hoggaanka siyaasadeed ee JFS.

2. Si waafagsan fagradda 2aad ee Qodobka 52aad ee Dastuurka, Xisbiyada siyaasadeed
kuwooda xukunka haya ama kuwa mucaaradka ahba waxa ay ka mid yihiin tiirarka

nolosha siyaasadda iyo dimuqraadiyadda JFS.

Qodobka 9aad: Shuruudaha jiritaanka Urur ama Xisbi Siyaasadeed

1. Siwaafagsan Qodobka 53aad ee Dastuurka, Ururka/Xisbi Siyaasadeed kasta waa inuu:

a. llaaliyaa, ku dhagmaa, adkeeyaa, horumariyaana midnimada Jamhuuriyadda;

b. U hoggaansamaa Dastuurka iyo xeerarka JFS iyo talinta sharciga;

C. In uu u taagan yahay xurmaynta, qaddarinta, horumarinta iyo difaaca
xuquuqgda aadanaha;

d. U hoggaansamaa mabaadii’da dimuqraadiyadda iyo maamul wanaagga;

e. In uu xaqiijiyaa matalaadda dadweynaha ee loo dhan yahay isagoo siinaya
mudnaan gaar ah beelaha laga tirada badan yahay iyo dadka naafada ah ay
ku leeyihiin xubinnimada iyo hoggaamintaba;

f.  Siiyo haweenka ugu yaraan boqolkiiba soddon (30%).

g. Maraa habraaca diiwaangelinta Ururrada iyo Xisbiyada siyaasadeed.

h. Dhawraa shareecada Islaamka iyo dhaganka suubban ee bulshada Soomaaliyeed.

2. Waxaa reebban Urur/Xisbi Siyaasadeed kasta oo:

a. Qarsoodi ah, gaab ciidan ama ciidan-u-yaalle ah, u abaabulan colaad si
ujeeddooyinkiisu ku gaaro ama hubeysan si xukunka u gabsado, leh magac,
astaan ama abaabul gabiil;

b. U ol'oleeya kala goynta dalka iyo isku dirka bulshada;

C. Adeegsada maaliyad ka timid ilo sharcidarro ah; ama

d. Adeegsada hanti dowladeed, la yimaada fal laaluush iyo musugmaasugq si uu u

gaaro dano gaar ah.

Qodobka 10aad: Qaabdhismeedka Urur ama Xisbi Siyaasadeed

1. Urur ama Xisbi siyaasadeed kasta waxa uu yeelanayaa qaab-dhismeedka soo socda:
a. Shirweynaha Ururka ama Xisbiga
b. Golaha dhexe;
C. Guddiga Fulinta;
d. Laamaha Ururka ama Xisbiga; iyo
e. Garabyo kala duwan oo taageerayaashiisa ah hadba sida ay dhigayaan
dastuurka iyo xeerarka Ururka ama Xisbiga Siyaasadeed.

2. Urur ama Xisbi Siyaasadeed kasta waa inuu ku yeeshaa Laan ugu yaraan Saddex dowlad
goboleed, SSC-Khaatuma iyo Gobolka Banaadir, iyada oo Laan waliba xubnaheedu aysan
ka yaraan karin laba kun (2,000) xubnood.

3. Shirweynaha Ururka ama Xisbiga Siyaasadeed waxa uu ugu yaraan ka koobnaanayaa
ergo tiradooda tahay kun (1,000) xubnood oo ka kalaimaanaya Laamihiisa.

4. Ururku ama Xisbi Siyaasadeedku waa inuu hubiyaa in metalaadda iyo saami qaybsiga
gaybaha kala duwan ee bulshada Soomaaliyeed isku-dheelitiran tahay isla markaana
fuliyaa qoondada haweenka ugu yaraan boqolkiiba soddon (30%) ee dhammaan
xubinnimada iyo xilalka kala duwan ee Ururka ama Xisbiga.

5. Dastuurka iyo xeerarka Ururka ama Xisbiga Siyaasadeed ayaa lagu qeexayaa xilalka iyo
awoodaha Shirweynaha, golaha dhexe, guddiga fulinta, laamaha iyo garabyada kala
duwan ee Ururka ama Xisbiga Siyaasadeed.

6. Urur ama Xisbi siyaasadeed kasta waxaa waajib ku ah inuu si toos ah ugu baahiyo
bulshada Soomaaliyeed tartanka ay xubnihiisu ugu tartamayaan xilalka kala duwan ee

goleyaasha dhexe, Guddoomiyaha, guddiga fulinta iyo guddiyada kale.

Qodobka 11aad: Shuruudaha Diiwaangelinta Ururrada Siyaasadda

1. Si waafagsan Xeerkan, Urur Siyaasadeed waxaa la diiwaangelinayaa marka uu buuxiyo
shuruudaha/mabaadii’da ku xusan qodobka 9aad iyo qodobka 10aad faqradihiisa 2aad,
3aad iyo 4aad.

2. Urur Siyaasadeed waa inuu u soo gudbiyaa Guddiga si loo diiwaangeliyo:

a. Codsi diiwaangelin oo qoraal ah kuna saxiixan yahay Guddoomiyaha ama
Xoghayaha Guud ee Ururka;

b. Caddaymo muujinaya gabsoomidda Shirweynaha Ururku iyo doorashada

golaha dhexe, Guddoomiyaha iyo guddiyada kale;

¢. Nuqulka dastuurka ee uu ansixiyay Shirweynaha Ururka kuna cad yihiin
arrimaha ku xusan qodobka 10aad ee Xeerkaan;

d. Astaanta Urur Siyaasadeedka

e. Nuqullada xeerarka lagu dhaqayo maaliyadda, shaqada iyo shaqaalaha
Ururka, anshaxmarinta xubnaha Ururka iyo xallinta khilaafka Ururka.

f.  Nuqul diilwaanka xubnaha Ururka oo ay ku cad yihiin: magac oo afaran, da’da,
goobta dhalashada, sawirka, deegaanka, xilliga ku biiridda Ururka, goobta lagu
diiwaangeliyay, dheddig iyo lab xubinta;

g. Caddaymo muujinaya cinwaannada Xarunta dhexe iyo Laamaha Ururka ku
leeyahay Dowlad-goboleedyada, SSC-Khaatumo iyo Gobolka Banaadir.

Ururku waxa uu bixinayaa khidmada diiwaangelinta oo dhan toban kun (10,000.00) oo
Doolarka Maraykanka ah ama Shillin Soomaali u dhigma, halka ay saddexda Urur ee u
gudba xisbinimada garan ay bixin doonan (100,000.00) oo ah khidmada shahaadada
xisbinimo.
Guddigu waxa uu diiwaangelinayaa Urur kasta oo buuxiya shuruudaha uu Xeerkani
dhigayo isaga oo guddoonsiinaya shahaado caddaynaysa ahaanshihiisa Urur
Siyaasadeed.
Urur Siyaasad loo diiwaan-geliyay si waafagsan Xeerkan waxa uu yeelanayaa
shagsiyad qaanuuuneed uu:

a. Kuoogo ama lagu soo oogo dacwad;

b. Ku yeesho kuna maareyn karo hanti si waafagsan xeerarka khuseeya; iyo

¢. Kugeli karo heshiis.
Urur aanan lagu diiwaangelin si waafagsan Xeerkan lana guddoonsiin shahaadada
caddaynaysa ahaanshiyihiisa Urur Siyaasad ma yeelanayo jiritaan gaanuuni ah, waxaana
ka reebban inuu u howlgalo ama fuliyo howlaha uu Xeerkaani u oggolaanayo Ururrada ama
Xisbiyada Siyaasadda.
Urur siyaasadeed lagu diiwaangeliyay kana mid noqday saddex Xisbi Siyaasadeed ee ku soo
baxa doorashooyinka goleyaasha degaanka sinabalaguma kala diri karo. Xubnaha Xisbiga
waxaa u furan oo keliya inay ka baxaan Xisbigaasi haddii ay doonaan iyadoo aan la kala

dirin Xisbiga.

Qodobka 12aad: Dastuurka iyo xeerarka Ururka ama Xisbiga Siyaasadeed

Dastuurka Ururka ama Xisbiga Siyaasadeed waa in lagu caddeeyaa arrimaha soo socda:

a
b.

C.

Magaca Urur Siyaasadeedka oo dhammaystiran iyo isaga oo la soo gaabiyay;
Astaanta Urur Siyaasadeedka;

Aragtida ama barnaamijka siyaasadeed ee Ururka;

Cinwaanka Xarunta Dhexe iyo Laamaha Ururku ku leeyahay dalka;
Qaab-dhismeedka ama habka abaabulnaanta Ururka;

Qaab-dhismeedka maamul ee Ururka;

Shuruudaha xubinnimada Ururka;

Xuquugda iyo waajibaadka xubinta Ururka;

Hannaanka go’aaminta qaaraanka ay bixinayaan xubnaha Ururku;

Sababaha iyo habraaca waayidda xubinnimada Ururka;

Nidaamka kulamada, guntanka iyo go’aan gaarista Shirweynaha, golaha
dhexe, guddiga fulinta iyo guddiyada kale ee Ururka;

Shuruudaha, habka doorashada iyo muddo xileedka golaha dhexe,
Guddoomiyaha, Guddiga Fulinta, guddiyada kale iyo laamaha Ururka;
Xilalka iyo awoodaha shirweynaha, golaha dhexe, Guddoomiyaha, Guddiga
Fulinta, guddiyada iyo Laamaha Ururka;

Habraaca diyaarinta iyo ansixinta xubnaha Ururka ugu tartamaya xilalka
xeerdejineed iyo fulineed ee Dowladda Hoose, Dowlad-goboleedka, SSC-
Khaatumo, Gobolka Banaadir iyo Dowladda Federaalka;

Habraaca xagqiijinta isu-dheelitirnaanta metelaadda iyo saami qaybsiga
bulshada Soomaaliyeed ee xilalka Ururka iyo xilalka sida tooska ah loo doorto
ee ku xusan qodobka 49aad ee Dastuurka JFS;

Habraaca gelidda iyo ansixinta heshiisyada isbahaysiga iyo midowga;

Habraaca samaynta iyo wax ka beddelka xeerarka Ururka;

Habka wax ka beddelka dastuurka Ururka; iyo

Habraaca baabi’inta Ururka iyo Maaraynta arrimaha khuseeya hantida,

waajibaadyada kale ee lagu leeyahay Ururka si waafagsan xeerarka dalka.

Qodobka 13aad: Diidmo Diiwaangelin

1. Diiwaanhayuhu waxa uu u soo jeedinayaa Guddiga inuu diido codsi diiwaangelin Urur
haddii uusan buuxinin shuruudaha uu Xeerkaani dhigayo.

2. Guddigu ma diiwaangelin karo Urur haddii magaciisa oo dhammaystiran, gaabsan
iyo astaantiisa la mid nogdaan ama u ekaadaan Urur ama Xisbi Siyaasadeed horay loo
diwaangeliyay.

3. Ka hor inta uusan diidin codsiga diiwaangelinta, Guddigu waa inuu si qoraal ah ku
ogeysiiyaa Ururka shuruudaha uu buuxin waayay isagoo faraya in muddo 30 maalin
shaqo gudahood ku soo buuxiyo shuruudaha lagu wargeliyay inuusan Ururku buuxin.

4. Marka ay dhammaato muddada ku xusan faqradda 3aad ee qodobkaan, Guddigu waxa
uu go’aankiisa diidmada ku soo saarayaa todoba maalin gudahood oo ka bilaabanaysa

taariikhda ay dhammaatay muddada ku xusan faqradda 3aad

Qodobka 14aad: Xuquuqda iyo waajibaadka Ururka iyo Xisbiga Siyaasadeed

1. Urur ama Xisbi siyaasadeed ee loo diiwaangeliyay si waafaqsan Xeerkan waxa uu xaq
u yeelanayaa: -

a. Inuu shirar ku qabsan karo meel kasta oo ka mid ah JFS si nabdoon
waafaqsanna sharciyada dalku leeyahay;

b. U bandhigo dadweynaha aragtiyihiisa iyo baarnaamijyadiisa siyaaasadeed;

¢. In hay’adaha ammaanku ilaaliyaan nabadgelyada goobaha Ururku ama
Xisbigu shirarka ku qabsanayo;

d. Dhammaan Ururrada iyo Xisbiyada Siyaasadeed waxa ay xaq u wada leeyihiin
in si simman uwada adeegsadaan noocyda kala duwan ee warbaahinta ee hoos-
timaadda Dowladda Federaalka, Dowlad-goboleed/SSC-Khaatumo ama
Dowlad Hoose.

2. Urur ama Xisbi siyaasadeed kasta oo lagu diiwaangeliyay si waafagsan Xeerkan waxaa

waajib ku ah dhowrista, ku dhaganka iyo u hoggaansamidda xeerarka dalka u yaalla.

Qodobka 15aad: Sababaha Waayidda Xubinnimada Ururka ama Xisbiga Siyaasadeed

1. Sababaha iyo hannaanka waayidda xubinnimada Ururka ama Xisbi Siyaasadeed waxaa
lagu nidaaminayaa dastuurka iyo xeerarka Ururrada iyo Xisbiyada Siyaasadda.
2. lyadoo aan waxba loo dhimmeyn faqradda 1aad ee qodobkaan, Xubin ka tirsan Urur ama
Xisbi siyaasadeed waxa ay luminaysaa xubinnimada haddii ay:
a. Sameysato Urur ama Xisbi siyaasadeed kale;
b. Ka geyb-qaadato sameynta Urur ama Xisbi siyaasadeed kale;
c. Uol'oleyso sameynta Urur ama Xisbi siyaasadeed kale;
d. Dhiirrigaliso aragtiyaha iyo barnaamijyada siyaasadeed ee Urur ama Xisbi
siyaasadeed kale; ama
3. Haddii xubin ka tirsan Urur ama Xisbi siyaasadeed weydo xubinnimadeeda, sabab kasta
ha ku timmaaddee, waa in si qoraal ah loogu wargeliyaa Diiwaanhayaha Ururrada iyo
Xisbiyada Siyaasadda.
4, Xubnaha Baarlamaanka Federaalka Soomaaliya, Golaha Wakiillada Dowlad-
gobolleedyada/SSC-Khaatumo iyo Golaha Degaanka Dowladaha Hoose JFS waxa ay
luminayaan xubinnimadooda haddii ay waayaan xubinnimada xisbigooda ama ku

biiraan xisbi kale.

Qodobka 16aad: Isbaheysi Ururro ama Xisbiyo Siyaasad

1. Labaxisbi oo kaliyaha ayaa samayn kara isbaheysi iyaga oo isku bahaysan kara hal murashax
Madaxwayne, halka labo Urur iyo ka badan ay samaysan karaan isbahaysi.
2. Ururrada ama Xisbiyada siyaasadeed ee isbahaysanaya waxa ay u gudbinayaan Guddiga
heshiiska isbaheysiga oo ay ku cad yihiin arrimaha soo socda:
a. Ururrada iyo Xisbiyada xubnaha ka ah isbaheysiga;
b. Barnaamijka siyaasadeed ee Isbahaysiga;
c. Habkaawood qaybsiga ee Ururrada ama Xisbiyada isbahaystay;
d. Xeerarka iyo habraacyada go’aan gaadashada;
e. Curinta siyaasadaha, wadatashiga, gqaab dhismeedka go’aan qaadashada,
xeerarka iyo habraacyada siyaasadda;
f. Hab dhaqgankaisbahaysiga oo ay ka mid tahay qiyamka iyo mabaadiida Ururrada
ama Xisbiyada bahoobay;

g. Habraaca xallinta khilaafadka;

h. Sababaha loo kala diri karo isbahaysiga iyo farsamada iyo habraaca loo marayo; iyo

I. Habka maaraynta raadadka sharci ee ka dhalanaya baabi’inta isbahaysiga.

Qodobka 17aad: Midowga Ururrada Siyaasadeed

1. Urur Siyasadeed waxa uu la midoobi karaa Ururro dhiggiisa ah ka hor inta aanan
Guddigu soo saarin jadwalka doorashada ee goleyaasha degaanka.

2. Ururrada Siyaasadeed ee midoobay waxa ay baaba’ayaan marka la diiwaangeliyo
Urur Siyaasadeedka cusub si waafagsan qodobka 11aad ee Xeerkaan.

3. Xubnaha Ururrada ee midoobay waxa ay si toos ah uga mid noqonayaan Ururka cusub.

4. Waxaa gebi ahaanba reebban midow dhexmara saddexda Xisbi Siyaasadeed garan

ee ku guulaysta doorashooyinka goleyaasha deegaanka.

Qodobka 18aad: Waajibka keydinta xogaha Ururka iyo Xisbiyada Siyaasadda

1. Ururka/Xisbiga siyaasadeed waa inuu ku kaydiyaa Xaruntiisa Dhexe iyo Laamihiisa:
a. Nuqullada dastuurkiisa iyo xeerarkiisa;
b. Nuqul ka mid ah barnaamijkiisa iyo qorsheyaalkiisa siyaasadeed;
¢. Diiwaanka xubnaha oo uu ku cad yahay xogaha uu Xeerkaani tilmaamay;
d. Qoraallada iyo dokumintiyada Shirweynahiisa, golihiisa dhexe iyo guddiyadiisa
e. Keydka-xogeed iyo qoraalleed ee khuseeya howlihiisa maamul iyo kuwa farsamo;
f. Xogta hantida ah uu leeyahay, xilliga iyo qaabka lagu helay hantidaas;
g. Xogaha la xiriira maaraynta miisaaniyaddiisa iyo hantidiisa
h. Ilaha dhagaale iyo maaliyadeed;
i. Xogaha kale ee uu Guddigu u arko inay lagama maarmaan u yihiin xilgudashadiisa
ku aaddan nidaaminta Ururrada iyo Xisbiyada Siyaasadda.
2. Qofkii waxyeelleeya, asal-roga, khariba ama burburiya xogta iyo qoraallada Ururka ama

Xisbiga Siyaasadeed waxaa lagu ciqaabayaa si waafagsan Xeerka Ciqaabta Guud ee JFS.

Qodobka 19aad: Waajibka Gudbinta dokumentiyada iyo wargelinta isbeddellada

1. Urur ama Xisbi Siyaasadeed waxaa waajib ku ah in uu si qoraal ah ugu soo gudbiyo
Diiwaan- hayaha xog iyo dokumenti kasta muddo 21 maalmo shaqo gudahood oo ka
billaabata marka laga dalbado.

2. Urur ama Xisbi siyaasadeed kasta waa inuu Diiwaanhayaha ku wargeliyaa muddo 14
maalin shaqo gudahood is-beddel kasta oo uu ku sameeyo:

a. Dastuurkiisa;

b. Xeerarkiisa;

¢. Xilalka sar sare

d. Astaantiisa iyo halku-dheggiisa; iyo
e. Xarunta Dhexeiyo Laamihiisa.

3. Guddigu waa inuu ku faafiyaa faafinta rasmiga ah ee dowladda iyo hababka kala duwan
ee warbaahineed isbeddelada waafagsan faqradda 2aad ee qodobka muddo soddon

maalin shaqo oo ka billaabmaysa taariikhda loo soo gudbiyay.

Qodobka 20aad: Kulamada Dadweynaha

Urur ama Xisbi Siyaasadeed waxa uu qabsan karaa kulamo dadweyne isaga oo ogeysiinaya
heerarka hay’adaha dowladeed oo ay khuseyso una hoggaansamaya xeerarka nidaaminaya
gabsoomidda kulamada dadweynaha. Si waafaqsan Xeerka Nabad-Gelyada Guud ee Xeer

Lr.21 soona baxay Agoosto, 1963.

Qodobka 21aad: Kala reebbidda Ururrada Siyaasadeed

1. Urur Siyaasadeed si rasmi ah u diiwaangashan waxa uu u tartami karaa
doorashooyinka goleyaasha degaanka marka uu ka tartamayo ugu yaraan saddex
meelood laba meel (2/3) ee dhammaan degmooyinka doorashooyinku ka
gabsoomayaan.

2. Urur siyaasadeedka aanan buuxin shardiga ku xusan faqradda laad ee qodobkan
uuwaayayaa xaqa ka qaybgalka doorashooyinka heer gole degaan, Guddigana waxa uu ka
saaraya diiwaanka Ururrada Siyaasadeed.

3. Saddexda Urur Siyaasadeed ee helay codadka ugu badan ee ansaxay ee doorashada

goleyaasha deegaanka ayaa noqonaya saddexda Xisbi Siyaasadeed ee JFS.

4. Deegaanadda ay horay uga qabsoontay dooraashada golayaasha deegaanka, waxa ay u
codeenayaan ururadda ugu gudbaya xisbiyo garan.

5. Murashaxiinta ku guuleysta xubnaha goleyaasha deegaanka ee ururkooda u gudbi
waayo xisbi, waxa ay ku biiri karaan saddexda xisbi siyaasadeed ee soo baxaa si

waafagsan xeerarka xisbiga.

Qodobka 22aad: Taakulaynta farsamo ee shisheeyaha

1. Guddiga ayaa ku korjoogteynaya Ururrada iyo Xisbiyada qorsheynta iyo fulinta
taakuleynta farsamo oo ay ka helaan shisheeyaha.

2. Urur ama Xisbi Siyaasadeed waxaa gebi ahaanba ka reebban in uu shisheeye ka helo
taakulo farsamo si toos ama si dadban iyada oon oggolaansho laga haysan Guddiga.

3. Taakuleynta farsamo ee uu Urur ama Xisbi Siyaasadeed ka heli karo shisheeye kuma jirto

hanti nooca ay doonto ha noqotee.

CUTUBKA 3AAD: ARRIMAHA MAALIYADDA EE URURRADA IYO XISBIYADA
SIYAASADDA

Qodobka 23aad: Sanduuqa Maaliyadda ee Xisbiyada Siyaasadeed

1. Dowladdu waxa ay abuuraysaa sanduuqa maaliyadda Xisbiyada Siyaasadda kaas oo
loo maaraynayo si waafaqgsan Xeerka Maaraynta Maaliyadda Guud ee Dowladda
Federaalka.

2. Guddiga ayaa u xilsaaran maaraynta Sanduuqa, waxaana ku korjoogtaynaya Hanti-

dhowre Madax-bannaan oo la agoonsan yahay si waafagsan Xeerarka khuseysa.

Qodobka 24aad: Ujeeddada Sanduuqa Xisbiyada

Dakhliga sanduuga Maaliyadeed ee Xisbiyada Siyaasadeed waxaa loo adeegsanayaa
ujeeddooyinka hoose:

a. Horumarinta iyo dhiirrigelinta guud ahaan muwaaddiniinta Soomaaliyeed si

ay ula socdaan ugana qayb qaataan howlaha doorashooyinka;

b. Horumarinta iyo dhiirrigelinta in dhammaan qaybaha kala duwan ee
bulshada ku yeeshaan metalaad loo dhan yahay hay’adaha sidatooskaahloo
doorto;

c. Daboolista kharajyada Xisbiyada Siyaasadeed intii suurtagal ah;

d. Kor u qaadista wacyiga Muwaadiniinta ee ku aaddan dimoqraaddiyadda,
hannaanka doorashooyinka kala duwan; iyo

e. Ujeeddo kasta oo kale oo lagu caddeeyo xeer-nidaamiyeyaasha Xeerkaan.

Qodobka 25aad: Ilaha Maaliyadeed ee Sanduugqa Xisbiyada

1. Ilaha dakhli ee sanduuga waxa ay ka kala imaanayaan:
a. Xukuumadda Federaalka oo bixinaysa 1% ee miisaaniyad sanadeedkeeda;
b. Xukuumadaha  dowlad-goboleedyada/SSC-Khaatumo oo  middiiba
bixinayso 0.5% miisaaniyad sanadeedkeeda;
c. Deeqo ay bixiyaan ilaha daneeya dhiirigelinta iyo horumarinta
dimoqraadiyadda; iyo
d. Dakhliga kasoo xarooda diiwaangelinta iyo ganaaxyada Ururrada iyo
Xisbiyada siyaasadda.
2. Dakhliga sanduuqa Xisbiyada Siyaasadda looma adeegsan karo ujeeddo aan ahayn

midda sanduuga loo sameeyay, loomana wareejin karo xisaab kale.

Qodobka 26aad: Qoondaynta iyo adeegsiga dakhliga Sanduuqa

1. Dakhliga sanduuga waxaa loo adeegsanayaa boqolkiiba sagaashan (90%) howlaha
Xisbiyada Siyaasadeed, halka boqolkiiba tobanka ah (10%) ee dakhliga sanduuqa
noqonayo kharajka lagu maaraynayo maamulka sanduuqa.

2. Saddexda xisbi siyaasadeed waxa ay ka helayaan sanduuga qoondo siman.

3. Xisbiga siyaasadeed waxa uu u adeegsanayaa qoondada dakhli ee uu sanduuqa ka helay:

a. qaddar aan ka badnayn boqolkiiba soddon (30%) howlihiisa maamul;
b. gaddar aan ka badnayn todobaatan boqolkiiba (70%) hawlaha kale ee Xisbiga
si waafagsan xeer-nidaamiyeyaasha Xeerkan.

4. Dakhliga loo qoondeeyey Xisbiga looma adeegsan karo ujeedooyin aan ahayn kuwa ku

xusan Xeerkan.

5. Qoondada dakhli ee uu Xisbi Siyaasadeed ka helo sanduuqa :

a. uma siin karo xubin ama taageere Xisbi mushahar ahaan, gunno, khidmad,
abaalmarin ama faa’iido kale marka laga reebo shaqaalaha iyo
howlwadeennada Xisbiga u shaqeeya;

b. kuma bixin karo arrin, dhacdo iyo howl kasta oo si toos ah ama dadban uga
hor imanaysa xeerarka dalka, dhaganka, anshaxa iyo qiyamka suubban ee
bulshada Soomaaliyeed;

Cc. uma adeegsan karo ujeeddo ganacsi, hantin dheef maaliyadeed ama ku
yeelasho hanti nooca ay doonto ha ahaatee si toos ah ama dadban;

d. uma adeegsan karo fal iyo ujeeddo kasta oo lid ku ah hormarinta nidaamka
dimuqraaddiyadda, gabsoomidda doorashooyin xor ah oo xalaal ah,
amniga iyo danaha qaranka.

6. Guddigu waxa uu kormeer ku samaynayaa isla markaana xagqiijinayaa in Xafiiska
Hantidhowrka Guud baaro habka maaraynta qoondada dakhli ee Xisbi Siyaasadeed
kasta uu ka helay sanduuqa si waafagsan xeerarka dalka.

7. Xisbiga ku xadgudba nidaaminta maaliyadeed ee ku xusan qodobkaan waxaa lagu
cigaabayaa ganaax maaliyadeed oo aan ka yarayn 25,000.00 kana badnayn 35,000.00

doolar Maraykanka ah ama Shillin Soomaali u dhigma.

Qodobka 27aad: Ilaha dhaqaale ee Urur ama Xisbi Siyaasadeed

1. Ilaha dhagaale ee Urur ama Xisbi Siyaasadeed waxa ay ka imaan karaan:
a. Khidmadda xubinnimada Ururka ama Xisbiga;
b. Deeqama kaalmo aan shardi lahayn oo laga helay ilo sharciga waafagsan; iyo
c. Qoondada dakhli ee uu Xisbi Siyaasad ka helo sanduuqa Xisbiyada;

2. Urur ama Xisbi Siyaasadeed waa inuu u soo gudbiyo Guddiga warbixin tifaftiran oo la
xiriirta dhammaan dhaqaalaha soo galay iyo ilaha ay ka soo gashay muddo afar iyo toban
(14) maalmo shaqo gudahood oo ka billaabmaysa taariikhda uu helay deeqda ama
kaalmada dhaqaale.

3. Ururiyo Xisbi Siyaasadeed kasta waxaa ka reebban inuu guddoomo:

a. Deeq ama kaalmo dhaqaale oo ay bixiyeen dowlado, shirkado ama ururro

shisheeye; iyo

b. Deeq ama kaalmo dhaqaale oo wiigi karta madax-bannaanida, midnimada iyo
wadajirka JFS.

Urur ama Xisbi Siyaasadeed ma qaadan karo deyn dhaqgaale.

Qodobka 28aad: Faafinta ilaha dhaqaale ee Ururka ama Xisbiga Siyaasadeed

Ka dib dhammaadka sannad maaliyadeedka, Urur ama Xisbi siyaasadeed kasta waa in
muddo afartan iyo shan (45) maalmo shaqo gudahood ku shaaciyo ama baahiyo
warbaahinnada kala duwan ee dalka warbixin dhammaystiran oo ku saabsan ilahiisa
dhaqgaale.
Warbixinta dhaqaale ee Ururka ama Xisbiga ee ku xusan faqradda laad ee qodobkaan
waa inay si cad u qeexdaa:

a. Qaddarka qoondada uu ka helay sanduuqa Xisbiyada.

b. Qaddarka qaaraanka uu ka helay xubnihiisa iyo taageerayaashiisa.

C. Qaddarka deeqaha uu helay iyo cidda uu ka helay;

d. Dakhliga iyo kharashka Ururka ama Xisbiga.

Qodobka 29aad: Diiwaanka xisaabaadka Ururka ama Xisbiga Siyaasadeed

Urur iyo Xisbi Siyaasadeed kasta waxaa waajib ku ah inuu sameeyo diiwaanka
xisaabaadka, dakhliga, kharashka iyo hantida.

Urur ama Xisbi Siyaasadeed kasta waa inuu u soo gudbiyaa Guddiga xisaab
xirka sannad miisaaniyadeedka dhammaaday.

Urur ama Xisbi Siyaasadeed kasta waa inuu xisaab xir kasta ku hayaa diiwaan
xisaabaadkiisa ugu yaraan muddo shan (5) sano oo ka billaabata sanadka uu xisaab
xirkaasi khuseeyo.

Qof kasta waxa uu xaq u leeyahay in uu Guddiga waydiisto nuqul ku saabsan xisaab

xirka Urur ama Xisbi Siyaasadeed ka dib marka uu iska bixiyo khidmada ku waajibta.

CUTUBKA 4AAD: QODOBBO GUNNAANAD AH

Qodobka 30aad: Xallinta khilaafaadka Ururka ama Xisbiga Siyaasaddeed

Khilaaf ka dhex dhasha Urur amaXisbiga dhexdiisa waa in la isku dayaa in lagu xalliyo
si waafagsan dastuurka iyo xeerarka xallinta khilaafaadka ee u degsan Xisbiga.

Haddii khilaafaadka lagu xalin waayo si waafagqsan xeerarka Xisbiga waxaa loo
gudbinayaa G.M.D.Q.S oo ku dadaalaya xallinta khilaafka u dhaxeeya ururka ama xisbiga
dhexdiisa, ka hor inta aanan loo gudbin maxkamadda awoodda u leh oo ka soo saaraysa
go’aan kama dambays ah.

Maxkamadda ka garnaqaysa dacwad ama khilaaf u dhaxeeya Urur ama Xisbi
siyaasadeed dhexdiisa waa in dhagaysiga iyo ka go’aan gaaridda dacwaddu ku
dhammaysaa muddo lixdan (60) maalmo shaqo gudahood oo ka bilaabanaysa taariikhda

loo gudbiyay dacwadda.

Qodobka 31aad: Ka garsooridda go’aannada maamul

Go’aannada maamul ee Guddiga waxaa cabasho looga qaadan karaa Maxkamadda Sare ee
heer federaal.

Xubin kasta oo ka mid ah Urur ama Xisbi Siyaasadeed taasi oo cabasho ka qabta
go’aannada Ururka iyo Xisbiga Siyaasadeed ee aan waafagsanayn xeerarka
dhagangalka ku ah, dastuurkiisa iyo xeerarkiisa waxa ay cabashadeeda u gudbin kartaa
Maxkamadda Sare ee heer federaal.

Maxkamadda Sare marka ay ka garnaqayso cabashooyinka ku xusan faqradaha 1laad iyo
2aad ee qodobkaan waa in ay dhagaysiga iyo ka go’aan gaaridda cabashada ku
dhammaysaa muddo lixdan (60) maalmo shaqo gudahood ah oo ka bilaabanaysa

taariikhda loo gudbiyay dacwadda.
Qodobka 32aad: Dambiyada, Xadgudubyada iyo ciqaabaadka

Haddii xubnaha Ururka ama Xisbi Siyaasadeedka ku kacaan falalka ku xusan xarfaha
fagraddan, Guddigu waxa uu Xafiiska Xeer-ilaaliyaha Guud u gudbinayaa warbixin si uu
baaris fal-dambiyeed u sameeyo, dacwad cigaab ahna ugu soo oogo xubinta:

a. Isku dayda ama ku kacda fal lid ku ah gobannimada, madax-bannaanida,

midnimada iyo wadajirka JFS;
b. Isku dayda, ku kacda ama taageerta fal-dambiyeed lagu afgambinayo

nidaamka dastuuriga ee JFS;

c. Uabaabulan qaab ciidan ama ciidan-u-yaalle; ama
d. Isku dayda inuu xukunka dalka ku gaaraan qaab aan nabdoonayn.
e. Isku dayda ama ku kacda fal uu bulshada Soomaaliyeed dhexdeeda uga hurinayo colaad;

f. Isku dayda ama ku kacda fal lid ku ah danaha iyo amniga qaranka ee JFS;

g. Dhaqaale ka guddooma qof, dowlad, urur ama shirkad shisheeye ah isagoo ama
iyagoo wakiil ka ah Urur ama Xisbi Siyaasadeed.

2. Urur ama Xisbi Siyaasadeed ee jebiya ama ku xadgudba qodobada Xeerkaan waxaa
Guddigu ku cigaabayaa:

a. Digniin;

b. Ganaax; ama

c. Hakin howlihiisa muddo cayiman.

3. Ciqaabta hakinta howlaha Ururka ama Xisbiga Siyaasadeed ee ku xusan qodobkan waxa
ay ka reebbaysa Ururka ama Xisbiga Siyaasadeed oo ay khusayso dhammaan howlaha uu
Xeerkani u oggolyahay Ururrada iyo Xisbiyada Siyaasadda muddada ay dhagangal tahay.

4, Urur ama Xisbi Siyaasadeed kaas oo aan ku soo gudbin xogaha, qoraalada iyo
dokumentiyada ee uu Xeerkani ku waajibinayo muddada loo cayimay waxaa lagu
cigaabayaa:

a. Digniin shaacsan oo loo baahiyo dadweynaha;

b. Ganaax lacageed oo qaddarkiisu uusan ka yaraan karin boqol (100) kana badnaan
karin shan boqol (500) doolarka Maraykanka ah ama Shillin Soomaali u dhigma
maalinkiiba illaa taariikhda uu Guddiga ugu soo gudbinayo xogaha, qoraallada ama
dokumentiyada;

c. Hakin howlihiisa muddo uu Guddigu cayimo; ama

d. Saddexdaba.

5. Urur ama Xisbi Siyaasadeed kaas oo soo gudbiya xog, qoraal ama dokumentiyo aan run
ahayn waxaa lagu ciqaabayaa:

a. Ganaax lacageed oo qaddarkiisu yahay saddax kun (3,000) doolarka Maraykanka
ama shillin Somali u dhigma;

b. Hakin howlihiisa illaa uu ka soo gudbinayo xogaha, qoraallada iyo
dokumentiyada dhabta ama runta ah;ama

¢. Labadaba.

6. Urur ama Xisbi Siyaasadeed:

a. 0o aanan ku gudbin qoraallada iyo warbixinnada ku saabsan ilaha dhaqaalihiisa
iyo hantidiiisa muddada uu Xeerkani ama Guddigu cayimay;

b. Oo aanan soo gudbin xisaabxirka sannad miisaaniyadeedkiisa muddada
Xeerkani cayimay;

C. Oo aanan ku faafin ama shaacin ilihiisa dhaqaale muddada iyo habka uu
Xeerkani dhigayo;
Dhamaan falalka ku xusan xarfaha (a, b, & c) ee faqrada lixaad waxaa lagu
cigaabayaa;

i.  Ganaax lacageed oo gaddarkiisu uusan ka yaraan karin shan boqol (500)
doolarka Maraykanka ama Shillin Soomaali u dhigma maalinkiiba illaa
taarilkhda uu gudbiyo qoraallada iyo warbixinnada ku saabsan ilaha
dhagaalihiisa iyo hantidiiisa, xisaabxirka sannad miisaaniyadeedkiisa ama uu u
shaacinayo ilihiisa dhagaale iyo hantidiisa sida Xeerkan dhigayo;

ii.  Hakin howlihiisa ilaa taariikhda uu u gudbiyo qoraallada iyo warbixinnada ku
saabsan ilaha dhaqaalihiisa iyo hantidiiisa, xisaabxirka sannad
miisaaniyadeedkiisa ama uu u shaacinayo ilihiisa dhaqaale iyo hantidiisa; ama

iii. ~ Labadaba.

7. lyadoo aan waxba loo dhimmayn mas’uuliyadaha kale ee ciqaabeed ama madani ee ka
dhalan kara, qof kasta oo ku xadgudba Xeerkani waxaa lagu ciqaabayaa xabsi shan (5)
sano, ganaax lacageed oo aan ka badnayn shan kun (5,000.00) oo doolarka

Maraykanka ah ama Shillin Soomaali u dhigma, ama labadaba.

Qodobka 33aad: Xeer-nidaamiyeyaal iyo habraacyo

Guddiga ayaa soo saaraya xeernidaamiyeyaal lagu dhagan gelinayo xeerkan oo uu ka mid
yahay Xeerka anshaxa iyo habdhaganka ururrada iyo xisbiyada, habraacyo iyo hageyaal

aan ka hor imaanayn Xeerkan.

Qodobka 34aad: Muddada jiritaanka xisbiyada siyaasadeed

1. Marka la siiyo shahaadada xisbi-nimo, xisbi siyaasadeed kasta waxa uu jiritaan

gaanuuni ah leeyahay muddo ku cayiman 15 sano.

2. Marka ay dhamaato muddada ku xusan farqada koowaad ee qodobkan, xisbi
siyaasadeed kasta waxa u furan in uu tartanka ururrada/xisbiyada ka qeybgalo.
3. Urur Siyaasadeed waxaa la abuuri karaa ugu yaraan lix bilood ka hor maalinta la

gabanayo doorashooyinka goleyaasha deegaanka.

Qodobka 35aad: Marxaladaha kala-guurka

1. Dhammaan Xisbiyada sida ku-meel-gaar ah loogu diiwaangeliyay si waafaqsan Xeer
L.19 soo baxay 27ka Juun 2016 waxaa waajib ku ah inay buuxiyaan shuruudaha ku
cad qodobbada 8aad iyo 9aad dibna isu diiwaangeliyaan si waafagsan qodobbada
10aad iyo 11aad ee Xeerkaan.

2. Ururradii ama xisbiyadii lagu diiwangeliyay Xeer Lr.19 ee buuxiyay shuruudaha looga
baahnaa, waajib kuma ahan bixinta khidmadaha diiwaangelinta.

3. Xisbi si ku meelgaar ah loogu diiwaangeliyay si waafagsan Xeer L.19 soo baxay 27ka
Juun 2016 kaas 0o aanan buuxin shuruudaha ku cad qodobbada 9aad iyo 10aad loona
diiwaangelin Urur Siyaasadeed ahaan si waafagsan qodobbada 11aad iyo 12aad ee

Xeerkaan waxa uu noqonayaa waxba kama jiraan.

Qodobka 36aad: Baabi’in

Xeerkan waxa uu baabi‘inayaa Xeer Lr.19 ee soo baxay 27ka Juun 2016 iyo xeer kasta oo

ka hor imaanaya ama aan la socon karin.

Qodobka 37aad: Dhaqangalka Xeerkan

Xeerkani waxa uu dhaqangelayaa marka uu ansixiyo Baaralamaanka Federaalka
Soomaaaliya, Madaxweynaha Jamhuuriyadda Federaalka Soomaaliya uu saxiixo laguna

soo saaro Faafinta Rasmiga ah ee Jamhuuriyadda Federaalka Soomaaliya.

